
Grandchicks 
thriving in 
poultry 

Vuk’uzenzele
N3-opgradering 
bemagtig Suid-
Afrikaners

Owen Mngadi 

Mduduzi Jijana is 
die eienaar van die 
Disability Empower-

ment Movement, een van die 
maatskappye wat tans voordeel 
trek uit die R26-miljard opgra-
dering van die N3-hoofweg 
tussen Pietermaritzburg en 
Durban in KwaZulu-Natal.

Die projek, met die Suid- 
Afrikaanse Nasionale Pad- 
agentskap MSB Beperk (Sanral) 
aan die spits, verseker dat 
entrepreneurs soos Jijana nie net 
bevoordeel word nie, maar om 
die beurt ook werk vir ander 
skep. 

Jijana, wat met ŉ gestremd-
heid leef, sê dat sy maatskappy 
padtekens tussen Hilton en 
Pietermaritzburg installeer. 

Daar is 13 mense in sy diens 
en hulle sê dat die projek hul 
lewens verander het. “Ons het, 
as mense wat met gestremdhede 
leef, getoon dat ons bekwaam 
is. Ons maak nie meer staat op 
toelae nie. Ons doen die werk,” 
sê Jijana.

Programbestuurder van die 
Sanral N3-program, Tsepo 
Matekane, sê dat sy maatskappy 
verseker het dat die werk aan 
plaaslike maatskappye wat in 
staat is om verskeie dienste 
te lewer, toegeken is. Dit het 
baie geleenthede geskep vir 
klein ondernemings wat deur 
die jeug, voorheen benadeelde 
mense en vroue besit word. 

“Daar is 108 klein-, medium- 
en mikro-ondernemings wat 
tans aan die verskeie projekte 
werk,” sê hy.

ŉ Kontrak om grond te verskaf 
en waterdreineringspype te 
installeer is aan Nokuthula 
Zondi van Ingqalabutho  
Yamalinda Multipurpose  
Trading toegeken. 

Sy sê dat haar maatskappy agt 
opgeleide werkers, waaronder 
drywers, in diens geneem het. 
Zondi voeg by dat vroue net so 
bekwaam soos mans is en dat 
haar maatskappy tot dusver ’n 
goeie diensrekord het. 

“Ons besef hoe belangrik tyd 
is en bereik al ons teikens om te 
verseker dat die projek dien-
ooreenkomstig voortgaan. Ons 
waardeer die geleentheid en ons 
hoop dat daar meer sal wees, 
sodat ons maatskappy volgens 
konstruksievlakke kan groei,” 
voeg sy by. 

Nasionale regering se 
sleutelprojekte 
Matekane sê dat die  
Durban-Vrystaat-Gautengse 
logistieke en nywerheidskor-
ridor-ontwikkeling ŉ beraamde 
begroting van R26 miljard het 
en een van die nasionale rege-
ring se belangrike strategiese 
geïntegreerde projekte is. Dit 
staan as SIP2 bekend.

Die N3 sal, wanneer dit voltooi 

Saving lives is all 
in a day’s work for 
paramedic

Vervolg op bl. 2  

 Die opgradering van 
die N3-hoofweg tussen 
Pietermaritzburg en 
Durban het in Januarie 
begin.
Foto verskaf deur Sanral.

Swanger vroue het die 
verantwoordelikheid 
om nie te drink nie, 

want alkohol kan ŉ toestand 
veroorsaak wat ŉ baba se 
ontwikkeling beïnvloed.

Dit is volgens die adjunk-
minister van maatskaplike 
ontwikkeling, Hendrietta 
Bogopane-Zulu, wat onlangs 
die 9-9-9 fetale alkoholspek-
trumversteuring (FASV) 
voorspraakprogram geloods 
het.

Die doel van die inisiatief 
is om gemeenskappe aan te 
moedig om te help om onge-
bore babas te beskerm deur 
mense in te lig, vroue wat tot 
swangerskap in staat is, oor 
die risiko van alkoholinname 
terwyl iemand swanger is of 
borsvoed.

“Dis is belangrik vir alle 

vroue wat swanger is en 
diegene wat gesonde babas 
in die lewe wil bring, om 
alkohol te vermy. Die skade 
wat deur FASV veroorsaak 
word, is permanent en 
onomkeerbaar; en kinders 
wat met dié versteuring 
gebore word, het fisiese en 
intellektuele probleme,”  
het adjunkminister  
Bogopane-Zulu by die 
bekendstelling gesê.

Sy het byvoeg dat Suid-
Afrika bekend is vir 
drankprobleme, met die land 
wat onder die ergste in die 
wêreld ingedeel word vir sy 
vlakke van alkoholverbruik.

Adjunkminister  
Bogopane-Zulu het 
onlangs verskeie dele van 
die land besoek en vroue 
ingelig oor die risiko’s van 
alkoholverbruik tydens 
swangerskap, as deel van die 

9-9-9-FASV-veldtog.
Sy het, toe sy in Boitekong 

in Rustenburg in die Noord-
wes was, vir inwoners gesê 
dat die vlakke van alkohol-
misbruik in die township 
kommerwekkend is.

Basetsana Tlalang (28), ŉ 
Boitekong-inwoner wat vier 
maande swanger is en een 
van die veldtogte bygewoon 
het, sê dat sy heeltemal 
opgehou het om alkohol te 
drink nadat sy uitgevind 
het dat sy swanger is en sê 
dat sy voorgeboortelike- en 
inligtingsessies by die kli-
niek bywoon. Sy het ander 
swanger vroue aangemoedig 
om onmiddellik op te hou 
om alkohol te drink en 
dwelms te gebruik.

Die adjunkminister het 
gewaarsku dat daar geen 

spesifieke behandeling vir 
alkoholverwante versteu-
rings is nie – die enigste 
manier om dit te voorkom 
is om alkoholiese drankies 
tydens swangerskap te 
vermy. Sy het swanger vroue 
wat sukkel om op te hou 
drink, aangemoedig om hul 
naaste kliniek te besoek om 
hulp te kry.   
– SAnews.gov.za

is, breër wees met vier of 
vyf bane in elke rigting en 
sommige hoofwisselaars sal 
verander word om verkeers-
vloei te verbeter.

 Die deel van die N3 wat die 
swaarste geraak is, het met-
tertyd, veral tydens spitstye, 
verkeersopeenhoping ervaar 
omdat die meerderheid 
van die vragtrokke vanaf 
Durbanhawe die hoofweg 
na Gauteng en ander binne-
landse provinsies gebruik. ŉ 
Beduidende aantal padon-
gelukke kan ook toegeskryf 
word aan vragtrokbestuur-
ders wat nie versigtig om 
skerp draaie ry nie. 

“Die opgradering van die 
N3 sal verhoogde veiligheid 
tot gevolg hê, bo en behalwe 
die verligting van chroniese 
verkeer, deur meer mobiliteit 
te skep deur die bou van 
bykomende verkeersbane. 
Gevaarlike draaie sal uit-

gestryk word. Onveilige 
kruisings sal herontwerp 
word,” sê Matekane.

Sanral het in die laaste kwar-
taal van 2021 drie kontrakte 
toegeken en bouwerk het 
tussen Januarie en April 
begin. Die gedeeltes wat tans 
opgegradeer word is die 
19km-stuk van Cato Ridge na 
Dardanelles, wat algemeen 
as die Umlaaspad bekend 
staan; die 26.6km-deel van die 
Dardanelleswisselaar na  
Lynnfield Park; en die 

30km-stuk van Lynnfield Park 
na die Ashburtonwisselaar. 

Matekane verduidelik dat SIP2 
die logistieke- en vervoerkor-
ridor tussen Suid-Afrika se 
hoofnywerheidspilpunte sal 
versterk, toegang tot Durban 
se uitvoer- en invoerfasiliteite 
sal verbeter en doeltreffendheid 
regoor die korridor sal verhoog.  

Hy voeg by dat die projek 
deel is van die nasionale ont-
wikkelingsplan 2030 en die 
nasionale vervoermeesterplan 
2050, en dat dit die regering se 

ekonomiese herkonstruksie- 
en herstelplan ondersteun.

Die regering beoog om 
hiermee ŉ vervoerstelsel te 
ontwikkel wat strook met die 
werklike behoeftes van die 
mense wat in Suid-Afrika 
woon en wat voorsiening 
maak vir mense wat minder 
geld het om op vervoer te 
spandeer.

Matekane sê dat die opgra-
derings tussen agt en 10 jaar 
sal neem om te voltooi en dat 
padsluitings minimaal toege-

pas sal word. Hy voeg by dat 
motoriste ingelig gehou sal 
word van verkeersvertragings 
en dat die vervoerowerhede 
van KwaZulu-Natal sal help 
om verkeersbeheer te hand-
haaf.

Sanral doen ŉ beroep op 
motoriste om op alle waar- 
skuwingstekens ag te slaan, 
hul spoed te verminder 
wanneer ŉ bouterrein genader 
word en om ander padgebrui-
kers in ag te neem.  v

Vanaf bl. 1

Jolyte feit
Vervoermaand word 
in Oktober herdenk. 

Die departement 
van vervoer en sy 

entiteite, soos Sanral, 
sal dié maand klem 
lê op hul projekte en 
programme op die 

gebiede van lugvaart, 
seevaart, openbare 

vervoer en paaie.

Alkohol kan jou ongebore 

 Mduduzi Jijana en 
Nokuthula Zondi is 
entrepreneurs wat, te danke 
aan die N3-opgradering, 
werk gekry het.

baba se gesondheid skaad

Het jy geweet?
Sommige van die 
simptome van fetale 
alkoholsindroom 
behels:
• Gesigsabnormali-

teite
• Leerprobleme
• Swak probleem-

oplossings-, 
koördinasie- en 
sosialiseringsvaar-
dighede

• Koppigheid
• Gedragsprobleme
• Kan nie konsentreer 

nie.

Die stryd om ’n meer menslike 

Stephen Bantu Biko het 
op 12 September 1977 
onder polisiebewa-

king in die Pretoria sentrale 
gevangenes gesterf. 

Hy is menswaardigheid 
– die beginsel aan die kern 
van sy swartbewustheidsak-
tivisme – geweier. Sy dood 
was, in die woorde van die 
gesinsprokureur, Sir Sydney 
Kentridge, “ŉ haglike en 
eensame dood op ŉ mat op 
ŉ steenvloer in ŉ tronksel”. 

Dit bly steeds, na al die 
jare, ŉ bron van groot hart-
seer as mens besef dat Steve 
Biko ŉ skrale 30 jaar oud 
was toe hy oorlede is. Hy is 
in sy fleur neurgevel deur 
diegene wat die mag en 
resonansie van sy idees van 
selfbevryding en sy pogings 
om trots en waardigheid in 
swart mans en vroue in te 
boesem, gevrees en teenge-
staan het. 

Hy kon nooit in sy leeftyd 

die “skitterende prys”, soos 
wat hy dit genoem het, die 
verwesenliking van ŉ ware 
menslikheid, sien nie. Hy is 
bekend daarvoor dat hy, toe 
hy oor sy ideaal gepraat het, 
gesê het: “Ons sal mettertyd 
in ŉ posisie wees om aan 
Suid-Afrika die grootste 
geskenk moontlik te kan gee 
– ŉ meer menslike gesig.” 

Ons het verstaan dat die 
reg om te stem net een deel 
van ons stryd om mens-
waardigheid was toe ons in 
1994 ons vryheid verwerf 
het. 

Na 28 jaar se demokrasie 
staar ons steeds baie uit- 
dagings in die gesig, inslui-
tend armoede, werkloosheid 
en ongelykheid. Die gevolg 
is dat ons dikwels uit die 
oog verloor hoe ver ons 
gekom het om uiting te gee 
aan die beleide waarop ons 
Grondwet gegrond is en wat 
Steve Biko se denke en leer 

geanker het. 
ŉ Hartelose regime het 

in 1977 een van ons land 
se mees belowende leiers 
doodgemaak deur hom te 
ontneem van kos, water en 
mediese behandeling wat 
hy as gevolg van brutale 
aanrandings deur die 
apartheidspolisie dringend 
benodig het. 

Die Grondwetlike Hof het 
20 jaar later, in 1997, gesê 
dat die vervulling van elke 
burger se fundamentele 
regte en die strewe na die 
bereiking van hul sosio-ek-
onomiese regte die kenmerk 
van ŉ demokratiese same-
lewing is wat daarna streef 
om verlore waardigheid te 
herwin. 

Ons werk steeds vandag 
in Suid-Afrika daaraan 
om elke Suid-Afrikaner 
se basiese regte na te kom 
sodat hulle ŉ bestaan met 
hoë lewensgehalte, sonder 

siekte, honger en onthou-
ding, kan lei. 

Opeenvolgende demokra-
tiese administrasies het 
beleide in werking gestel 
om die verlore waardigheid 
van dié land se meerderheid 
te herwin deur onderwys, 
gesondheidsorg, behuising 
en basiese dienste te verskaf. 

Behoorlike onderwys 
is ŉ fundamentele reg in 
hedendaagse Suid-Afrika. 
Die staat belê in vroeë 
kinderontwikkeling, die 
ondersteuning van leeruit-
komstes van ons jongste 
burgers en verskaf maat- 
skaplike verligting deur 
skoolvoedingsprogramme 
om te verseker dat jong 
leerders die beste moontlike 
uitkomste kan behaal. 

Duisende jong Suid- 
Afrikaners vanuit arm 
agtergronde was in staat om 
– deur die nasionale studen-
tefinansieringshulpskema 
en verskeie ander vorme 
van staatsteun – hul as 
dokters, prokureurs, onder-
wysers, wetenskaplikes, 
vakmanne en entrepreneurs 
te bekwaam. 

Die regering ondersteun 
arm en kwesbare burgers 
deur ŉ uitgebreide maat- 
skaplike veiligheidsnet en 
verskaf werksgeleenthede 
deur massa openbare 
indiensnemingsprogramme. 

Vryheid van spraak was 
in die onderdrukkende 
Suid-Afrika waar Steve 
Biko oorlede is, beperk en 
politieke aktivisme het na 
aanhouding, of selfs erger, 
gelei. 

Jongmense van dieselfde 
ouderdom en selfs jonger as 
wat Steve Biko was, staan 
vandag in Suid-Afrika aan 
die spits van aktivisme vir 
sake wat hulle na aan die 
hart lê; hulle kan sonder 

teistering of ballingskap 
byeen kom. Vryheid van 
spraak en vereniging, die 
reg om te betoog en die reg 
tot gelykheid ingevolge die 
wet word vir almal gehand-
haaf. 

Ons het, as land, ver 
gevorder ten opsigte van 
die vervulling van mens-
waardigheid, die beleid wat 
Steve Biko op prys gestel 
het. Ons het egter steeds ŉ 
lang pad wat voorlê. 

Miljoene Suid-Afrikaners 
het steeds nie ŉ huis, elektri-
siteit of lopende water nie, 
is steeds nie grondeienaars 
nie, en is steeds sonder 
vaardighede of geleenthede. 
Dit is waarom die regering 
saam met maatskaplike ven-
note werk om ŉ inklusiewe 
ekonomie te bou, indiensne-
ming te skep, ondernemings 
in staat te stel om te floreer 
en armoede en hongersnood 
te takel. 

Wanneer ons aan die 
beduidenis van Steve Biko 
se lewe en nalatenskap 
dink, dink ons terug aan 
sy kragtige beroep op die 
mense om argitekte van 
hul eie bevryding te wees. 
Dié oproep is vandag net so 
belangrik as wat dit destyds 
was. 

Ons moet daarop fokus om 
ons uitdagings aan te spreek 
om werklik ŉ vrye en gelyke 
samelewing te skep. Ons 
moet almal ons deel doen 
deur die fundamentele regte 
in ons Grondwet te gebruik 
om ŉ Suid-Afrika sonder 
armoede en hongerte,  
onderontwikkeling, mis-
daad en geweld, te skep. 

Kom ons stap voort, soos 
wat Steve Biko aangespoor 
het, met dapperheid en 
vasberadenheid oor ons 
gedeelde soektog na ware 
menslikheid.  v

gesig aan SA te gee

